
სახელმწიფო აუდიტის სამსახურის დასკვნა ფინანსურ ანგარიშგებაზე 

 

აფხაზეთის ავტონომიური რესპუბლიკის განათლებისა და კულტურის სამინისტროს 

ხელმძღვანელობას 

სახელმწიფო აუდიტის სამსახურმა ჩაატარა აფხაზეთის ავტონომიური რესპუბლიკის 

განათლებისა და კულტურის სამინისტროს  (შემდეგში “სამინისტრო”) ფინანსური  აუდიტი, 

რომელიც მოიცავს ბალანსს 2014 წლის 31 დეკემბრის მდგომარეობით და მასთან 

დაკავშირებულ ანგარიშებს:  ხარჯების ეკონომიკური კლასიფიკაციის მიხედვით - ბალანსის 

დანართი ფორმა №2, არაფინანსური აქტივებით საკასო ოპერაციების შესახებ-ბალანსის 

დანართი ფორმა №2-1, ფინანსური აქტივებითა და ვალდებულებებით საკასო ოპერაციების 

შესახებ-ბალანსის დანართი ფორმა №2-2, წმინდა ღირებულების შესახებ- ბალანსის 

დანართი ფორმა №3, სხვა შემოსავლებიდან მიღებული სახსრების მოძრაობის შესახებ-

ბალანსის დანართი ფორმა №4, ფულადი გრანტების შესახებ-ბალანსის დანართი ფორმა   

№4-1, არაფინანსური აქტივების მიღება-გასვლის შესახებ-ბალანსის დანართი ფორმა №5, 

ავტომანქანების ექსპლუატაციაზე გაწეული ხარჯების შესახებ-ბალანსის დანართი         

ფორმა №6. 
 

ხელმძღვანელობის პასუხისმგებლობა 

სამინისტროს ხელმძღვანელობა პასუხისმგებელია ფინანსური ანგარიშგების მომზადებაზე 

„საქართველოში ბუღალტრული აღრიცხვისა და ანგარიშგების შესახებ დებულების 

დამტკიცების თაობაზე“ საქართველოს პრეზიდენტის 1998 წლის 6 თებერვლის №70 

ბრძანებულებით დამტკიცებული დებულების, „ბიუჯეტის დაფინანსებაზე მყოფი 

ორგანიზაციების ბუღალტრული აღრიცხვის შესახებ“, ფინანსთა მინისტრის 2007 წლის 28 

დეკემბრის №1321 ბრძანებით დამტკიცებული ინსტრუქციისა და ფინანსთა მინისტრის 2008 

წლის 16 აპრილის „ბიუჯეტის დაფინანსებაზე მყოფი ორგანიზაციების ბუღალტრული 

ანგარიშგების ფორმების დამტკიცების შესახებ“ №364 ბრძანების შესაბამისად. 

მოცემული პასუხისმგებლობა მოიცავს შიდა კონტროლის სისტემის შემუშავებას, დანერგვას 

და შენარჩუნებას, რაც საჭიროა ისეთი ფინანსური ანგარიშგების მომზადებისა და 

წარდგენისათვის, რომელიც არ შეიცავს შეცდომით, ან განზრახ არამართლზომიერი 

ქმედებით (თაღლითობით) გამოწვეულ არსებით უზუსტობას. 

აუდიტორის პასუხისმგებლობა 

სახელმწიფო აუდიტის სამსახური პასუხისმგებელია, აუდიტის საფუძველზე გამოთქვას 

მოსაზრება წარმოდგენილ ფინანსურ ანგარიშგებაზე. აუდიტი წარიმართა უმაღლესი 

აუდიტორული ორგანოების საერთაშორისო სტანდარტების (ISSAI) შესაბამისად. 

აღნიშნული სტანდარტებით მოითხოვება აუდიტორის მიერ ეთიკის მოთხოვნების დაცვა, 

აუდიტის დაგეგმვა და წარმართვა იმგვარად, რომ მიღებული იქნას დასაბუთებული 

რწმუნება იმის შესახებ, შეიცავს თუ არა მოცემული ფინანსური ანგარიშგება არსებით 

უზუსტობას.   

აუდიტი ითვალისწინებს პროცედურების ჩატარებას აუდიტორული მტკიცებულებების 

მოსაპოვებლად ფინანსურ ანგარიშგებაში ასახული თანხებისა და განმარტებითი 

შენიშვნების შესახებ. პროცედურები შეირჩევა აუდიტორის განსჯის საფუძველზე, რაც 

მოიცავს ფინანსური ანგარიშგების არსებითი უზუსტობების რისკების შეფასებას, 

რომლებიც გამოწვეულია თაღლითობით ან შეცდომით. ამ რისკების შეფასების დროს 

აუდიტორი განიხილავს, შესაფერისია თუ არა შიდა კონტროლი წარმომადგენლობის 

ფინანსური ანგარიშგების მომზადებისთვის, რომ განსაზღვრულიყო მოცემული 

გარემოებების შესაფერისი აუდიტორული პროცედურები და არა იმ მიზნით, რომ 

მოსაზრება გამოთქვას შიდა კონტროლის ეფექტიანობაზე. აუდიტი აგრეთვე გულისხმობს 

ხელმძღვანელობის მიერ გამოყენებულ სააღრიცხვო პოლიტიკისა და მნიშვნელოვანი 

სააღრიცხვო შეფასებების მართებულობის შეფასებას, ასევე მთლიანად ფინანსური 

ანგარიშგების წარდგენის შეფასებას.  

მიგვაჩნია, რომ ჩვენს მიერ მოპოვებული აუდიტორული მტკიცებულებები საკმარისი და 

შესაფერისია პირობითი აუდიტორული მოსაზრების გამოთქმისათვის საჭირო საფუძვლის 

შესაქმნელად. 

პირობითი მოსაზრების საფუძველი 
აუდიტის შედეგად გამოვლინდა, რომ 2014 წლის 31 დეკემბრის მდგომარეობით 

სამინისტროს არასწორად და არასრულად აქვს წარდგენილი ფინანსური ანგარიშგებების 

შემადგენელი ფორმა N1, ფორმა N2, ფორმა N3 და ფორმა N5, კერძოდ: 

არაფინანსური აქტივები 

 ქ. თბილისში სამინისტროს შენობის სარემონტო სამუშაოების ხარჯები - 15,832.96 

ლარის ოდენობით, არასწორადაა განხორციელებული წლიური ბიუჯეტით 

დამტკიცებული „არაფინანსური  აქტივები“-ს მუხლიდან და არამართებულადაა 

მიკუთვნებული (აღრიცხული) სამინისტროს ბალანსის მუხლში - „შენობები და 

ნაგებობები“, ვინაიდან სამინისტროს მიერ წარმოდგენილი სახარჯთაღრიცხვო 

დოკუმენტაციისა  და  შესრულებული სამუშაოების აქტების (ფორმა N2) შესწავლით 

მოცემული სამუშაოები განეკუთვნება მიმდინარე შეკეთების ხარჯებს და   უნდა 

აღრიცხულიყო როგორც „საქონელი და მომსახურება“, კერძოდ „ოფისის ხარჯების“ 

კლასიფიკატორში). შესაბამისად 2014 წლის ბოლოს შენობა-ნაგებობების საბალანსო 

მუხლი, ზედმეტადაა გაზრდილი 15,832.96 ლარით; ამავდროულად ამ თანხით 

არასწორადაა  გაზრდილი საბიუჯეტო კლასიფიკატორის მუხლი „არაფინანსური 

აქტივები“ და შემცირებულია საბიუჯეტო კლასიფიკატორის მუხლი „საქონელი და 

მომსახურება“1; გარდა აღნიშნულისა, სამინისტროს მიერ მოწოდებული 

ოფიციალური ინფორმაციითაც (განმარტებითაც) დადასტურდა, რომ  აღნიშნულ 

შემთხვევაში ადგილი არ ჰქონია ძირითადი აქტივის ისეთ არსებითი გაუმჯობესებას 

– განახლებას, რეკონსტრუქციას ან გაფართოებას, რაც მნიშვნელოვნად გაზრდიდა 

საწარმოო სიმძლავრეს, ხარისხს ან გაახანგრძლივებდა მის სასარგებლო 

მომსახურების ვადას. 

 

 აფხაზეთის ა/რ ეკონომიკის მინისტრის 10.01.2012 წლის N1/02 ბრძანების საფუძველზე 

სამინისტროსათვის სარგებლობის უფლებით გადმოცემულ შენობა-ნაგებობის                          

                                                           
1
 „აფხაზეთის ავტონომიური რესპუბლიკის 3013 წლის რესპუბლიკური ბიუჯეტის შესახებ“ კანონის მე-13 მუხლი (პროგრამული კოდი 

0401); საქართველოს ფინანსთა მინისტრის 2007 წლის 28 დეკემბერის N1321 ბრძანებით დამტკიცებული “ბიუჯეტების დაფინანსებაზე 

მყოფი ორგანიზაციების ბუღალტრული აღრიცხვის შესახებ” ინსტრუქციის  23-ე მუხლის მე-5 და მე-6 პუნქტები, 24-ე მუხლის მე-15 

პუნქტი და მე-16 პუნქტის „ა“ ქვეპუნქტის, მე-17, მე-18 და მე-20 პუნქტები და საქართველოს ფინანსთა მინისტრის  25.08.2010 წლის N672 

ბრძანებით დამტკიცებული საქართველოს საბიუჯეტო კლასიფიკაცია (ოფისის ხარჯები (223 ) და ძირითადი აქტივები (311)). 

(ქ. თბილისი, უზნაძის N68-ში საერთო ფართი 1933 მ2) პირველ და მეხუთე 

სართულზე, ყოველგვარი  სამართლებრივი (კანონიერი) საფუძვლის გარეშე, კვლავ 

განთავსებულია (სულ 349.30 მ2 ფართზე)  და ფუნქციონირებს სამინისტროსთან 

ერთად სამინისტროს მმართველობის სფეროში შემავალი რიგი საჯარო სამართლის  

იურიდიული პირები (სსიპ) და სხვა სუბიექტები2
; 

 

 ბეჭდვითი გამოცემის ფარგლებში განსაზღვრული იყო 5,000.00 ლარის ღირებულების 

300 ცალი კრებულის „ლიტერატურა და ხელოვნება აფხაზეთში“ (თავდაპირველად 

სახელწოდება იყო  „20 წლის შემდეგ“, რომელიც შეიცვალა მოცემული დასახელებით) 

გამოცემა. 

სამინისტროს ზემოაღნიშნული წიგნები აღრიცხული აქვს საცნობარო მუხლში  

„პასუხსაგებ შენახვაზე მიღებული მატერიალური ფასეულობები“. მოქმედი 

კანონმდებლობის თანახმად, საცნობარო მუხლში „პასუხსაგებ შენახვაზე მიღებული 

მატერიალური ფასეულობები“ (02) – აღირიცხება ორგანიზაციის მიერ დროებით, 

პასუხსაგებ შენახვაზე მიღებული მატერიალური ფასეულობანი. შესაბამისად 5,000.00 

ლარი არ არის აღრიცხული ბალანსის შესაბამის მუხლში3.  

ასევე აღსანიშნავია, რომ სამინისტროსა და შპს „მერიდიანს“ შორის გაფორმებული 

მიღება-ჩაბარების აქტის და სასაქონლო ზედნადების4 თანახმად დაიბეჭდა, ხოლო 

სამინისტრომ მიიღო ზემოაღნიშნული წიგნები, თუმცა ინვენტარიზაციის ჩატარების 

მომენტში ისინი ვერ იქნა წარმოდგენილი, რის გამოც ძირითადი საშუალებებისა და 

სხვა მატერიალური ფასეულობების ინვენტარიზაციის შედეგად გამოვლინდა 5,000.00 

ლარის ღირებულების მატერიალური ფასეულობების (300 ცალი კრებულის - 

„ლიტერატურა და ხელოვნება აფხაზეთში“) დანაკლისი. 

ასევე გამოვლინდა  19 ერთეული გრძელვადიანი მცირეფასიანი აქტივების 

ზედმეტობა (კერძოდ: რკინის სკამი-4 ცალი; სავარძელი-1 ცალი; მაგიდა-10 ცალი; 

საკონფერენციო მაგიდა-2 ცალი; რკინის ტუმბო- 1 ცალი; რკინის თარო-1 ცალი). 

ვინაიდან მოცემული აქტივების ფასები უცნობი იყო,  ისინი შეტანილი იქნა 

საივენტარო აღწერაში ღირებულებების გარეშე. 

პროგრამის ფარგლებში გაცემული დახმარებები 

სამინისტრო „გალის რაიონის სკოლამდელი  აღზრდისა და სახელოვნებო სკოლების  

ფინანსური დახმარების პროგრამის“ ფარგლებში  ახორციელებდა გალის რაიონის 

სკოლამდელი და სახელოვნებო  დაწესებულებების  მასწავლებლებისა  და ტექპერსონალის  

დაფინანსებას. 2014 წელს პროგრამის ფარგლებში ამ მიზნით გახარჯული იქნა სულ 

125,040.00 ლარი. თანხების გადარიცხვა ხორციელდებოდა  კვარტალში  ერთხელ, მესამე  

თვის ბოლოს,  ქ. ზუგდიდში  საქართველოს ბანკის ფილიალში  წინასწარ  გახსნილ  

ანგარიშზე.  მომსახურეს (თითოეულს აქვს პლასტიკური  ბარათი)   ერიცხებოდა 

ფინანსური მხარდაჭერის მიზნით: პედაგოგს-300 ლარი და ტექნიკურ მუშაკს- 240 ლარი. 

ოკუპირებული გალის რაიონის სკოლამდელი და სახელოვნებო  დაწესებულებები  

                                                           
2„სახელმწიფო ქონების შესახებ“ საქართველოს კანონის 33-ე მუხლის მე-4 პუნქტი და 35-ე მუხლის მე-3 და მე-4 პუნქტები. 
3
 საქართველოს ფინანსთა მინისტრის 2007 წლის 28 დეკემბერის N 1321 ბრძანებით დამტკიცებული “ბიუჯეტების დაფინანსებაზე მყოფი 

ორგანიზაციების ბუღალტრული აღრიცხვის შესახებ” ინსტრუქციის მე-43 მუხლის მე-3 პუნქტი; 
4
 30.12.2014 წლის N1059 მიღება-ჩაბარების აქტი და 30.12.2014 წლის Nელ-0152735171 სასაქონლო ზედნადები.  

აწვდიდნენ ქ. თბილისში განთავსებულ გალის  საგანმანათლებლო რესურსცენტრს გალის 

რაიონში განთავსებული სკოლამდელი  აღზრდისა და სახელოვნებო სკოლების  

ხელმძღვანელების ხელმოწერით დადასტურებულ ინფორმაციას (მასწავლებლებისა და 

ტექპერსონალის სიებს).  წარმოდგენილი სიები ბეჭდით მოწმდებოდა სამეგრელო-ზემო 

სვანეთის რეგიონში  აფხაზეთის ა/რ  მთავრობის წარმომადგენლობის  რწმუნებულების 

(სოფლების  მიხედვით) მიერ. სამინისტროს ინფორმაციით, ვინაიდან ოკუპირებულ 

ტერიტორიაზე მოქმედი საოკუპაციო რეჟიმიდან გამომდინარე პრობლემას წარმოადგენს 

გალის რაიონში დარჩენილი ქართული მოსახლეობის გადაადგილება ენგურს გამოღმა 

საქართველოში, სირთულეს წარმოადგენს  როგორც სატელეფონო კავშირის დამყარება, 

ასევე მდინარე ენგურზე გამავალი ე.წ. საზღვრის გადაკვეთა. აღნიშნულიდან გამომდინარე 

ჩვენ ალტერნატიული პროცედურებით ვერ  შევძელით დავრწმუნებულიყავით „გალის 

რაიონის სკოლამდელი აღზრდისა და სახელოვნებო სკოლების ფინანსური დახმარების 

პროგრამის“ ფარგლებში 2014 წელს გალის ოკუპირებულ ტერიტორიაზე გალის რაიონის 

სკოლამდელი და სახელოვნებო დაწესებულებების მასწავლებლებსა და ტექპერსონალზე  

გაცემული კვარტალური პრემიების მდგომარეობასა და სისრულეში. 

აღსანიშნავია, რომ რიგი ნაკლოვანებებისა და კანონშეუსაბამობისა (სახელმწიფო ქონების 

უკანონოდ გამოყენების ფაქტი და შტატგარეშე მოსამსახურეების კანონმდებლობით 

გათვალისწინებული მოთხოვნების შესაბამისად აყვანის თაობაზე), რომლებიც 

წარმოდგენილია აღნიშნულ და „სხვა მნიშვნელოვანი საკითხების“ პარაგრაფში, 

გამოვლენილი და წარდგენილი იყო სამინისტროსათვის აუდიტის წინა პერიოდშიც, თუმცა 

სამინისტრომ ვერ უზრუნველყო მათი აღმოფხვრა5. 

პირობითი მოსაზრება  

ჩვენი აზრით, წარმოდგენილი 2014 წლის სამინისტროს ფინანსური ანგარიშგება, გარდა წინა 

პარაგრაფში აღნიშნული საკითხისა,  მთლიანად მომზადებულია მოქმედი კანონმდებლობის 

დაცვით და ყველა მნიშვნელოვანი ასპექტის გათვალისწინებით უტყუარად და 

სამართლიანად ასახავს აფხაზეთის ავტონომიური რესპუბლიკის განათლებისა და 

კულტურის სამინისტროს  ფინანსურ მდგომარეობას 2014 წლის 31 დეკემბრისათვის. 

სხვა  მნიშვნელოვანი  საკითხები 

პირობითი მოსაზრების საფუძვლების პარაგრაფში წარმოდგენილი  გარემოებების გარდა, 

გვსურს ყურადღება გავამახვილოთ შემდეგზე: 

შტატგარეშე მომუშავეთა ანაზღაურება  
მინისტრის ბძანებებისა და ხელშეკრულებების საფუძველზე 2014 წლის მთელი ან 

გარკვეული პერიოდის განმავლობაში დასაქმებული იყო შტატგარეშე  20 მომუშავე და 

მათზე ანაზღაურებულია სულ 71,788.21 ლარი. 

                                                           
5
 "საქართველოში ბუღალტრული აღრიცხვისა და ანგარიშგების შესახებ დებულების დამტკიცების თაობაზე” საქართველოს პრეზიდენტის 

1998 წლის 6 თებერვლის №70 ბრძანებულებით დამტკიცებული დებულების, „ბიუჯეტის დაფინანსებაზე მყოფი ორგანიზაციების 

ბუღალტრული აღრიცხვის შესახებ“, ფინანსთა მინისტრის 2007 წლის 28 დეკემბრის №1321 ბრძანებით დამტკიცებული ინსტრუქციისა და 

ფინანსთა მინისტრის 2008 წლის 16 აპრილის „ბიუჯეტის დაფინანსებაზე მყოფი ორგანიზაციების ბუღალტრული ანგარიშგების ფორმების 

დამტკიცების შესახებ“ №364 ბრძანების მოთხოვნები. 

მოქმედი კანონმდებლობის თანახმად, შტატგარეშე მოსამსახურე არის პირი, რომელიც 

დანიშვნით ან შრომითი ხელშეკრულებით გარკვეული ვადით მიიღება სამსახურში 

არამუდმივ ამოცანათა შესასრულებლად; ფაქტობრივად კი წარმოდგენილი 

ხელშეკრულებების ანალიზით გამოვლინდა, რომ 8 პირი აყვანილია მთელი წლის 

პერიოდში მუდმივ ამოცანათა შესასრულებლად.მათზე თვეში ანაზღაურებულია 500-590 

ლარი, სულ 34,783.27 ლარი6. მათ შორის: 

 საბიუჯეტო-საფინანსო და შესყიდვების სამსახურის დამხმარე ბუღალტრის 

მოვალეობის შემსრულების მიზნით (03.01.2014-31.12.2014 პერიოდში); 

 საზოგადოებასთან ურთიერთობის სამმართველოს შტატგარეშე სპეციალისტის  

მოვალეობის შემსრულებელი  (07.04.2014-31.12.2014 პერიოდში); 

 პროგრამების, ანალიტიკური საქმიანობისა და კვლევების სამმართველოს 

შტატგარეშე მოსამსახურის მოვალეობის შემსრულებელი (09.07.2014-31.12.2014 

პერიოდში); 

 განათლების სამმართველოს შტატგარეშე მოსამსახურის მოვალეობის 

შემსრულებელი (01.05.2014-31.12.2014 პერიოდში); 

 ანალიტიკური საქმიანობისა და კვლევების სამმართველოს დამხმარე სპეციალისტი 

(03.01.2014-30.06.2014 პერიოდში);   

 საზოგადოებასთან ურთიერთობის სამმართველოს დამხმარე სპეციალისტი 

(03.01.2014-31.12.2014 პერიოდში); 

 პროგრამების, ანალიტიკური საქმიანობისა და კვლევების სამმართველოს დამხმარე 

სპეციალისტი (01.05.2014-31.10.2014 პერიოდში); 

 პროგრამების, ანალიტიკური საქმიანობისა და კვლევების სამმართველოს დამხმარე 

სპეციალისტი (01.05.2014-31.10.2014 პერიოდში). 

პრემიები 

მინისტრის ბრძანებების7 საფუძველზე მთავარ სპეციალისტს ნატო მარშანიას და მინისტრის 

მთავარ მრჩეველს ზაზა მიქავას მიეცათ პრემია შესაბამისად 530 ლარი და 650 ლარი. 

მოცემულ შემთხვევებში დადგენილი წესით შესაბამისი ინიცირებები/დასაბუთებები 

პრემიების გაცემის საკითხებთან დაკავშირებით არ იყო წარმოდგენილი8. 

პირველადი აღრიცხვის დოკუმენტები 

ბავშვთა ქალაქ „მზიურის“ ტერიტორიაზე მდებარე „ქვების პარკში“ 2013 წელს აღიმართა 

ქართველთა  და აფხაზთა მრავალსაუკუნოვანი ერთიანობის უკვდავსაყოფად დამზადებული 

4,800.00  ლარის ღირებულების მემორიალური ქვა. 

საქართველოს ეროვნული გმირის ჟიული შარტავას დაბადებიდან 70 წლისთავისადმი 

მიძღვნილი სკულპტურული მემორიალის შექმნის მიზნით, აფხაზეთის ა/რ სარეზერვო 

ფონდიდან გამოიყო 50,000.00 ლარი. აღნიშნული მემორიალი შეიქმნა და აღიმართა 2014 

წელს ქ. თბილისში, ბ. ჟღენტის ქუჩაზე მდებარე სკვერში.  

                                                           
6 აფხაზეთის ა.რ განათლაბისა და კულტურის მინისტრის 20.11.2014 წლის N346/ფ და 24.11.2014 წლის N348/ფ ბრძანებები. 

7 „საჯარო სამსახურის შესახებ საქართველოს კანონის მე-8 მუხლი. 

8 საქართველოს მთავრობის 15.07.2014 წლის N449 დადგენილების მე-3 მუხლის 1-ლი პუნქტის და მე-4 მუხლის 1-ლი პუნქტის 

მოთხოვნები. 



 

გვერდი 8-31 

 

ზემოაღნიშნული სკულპტურული მემორიალები9 აღრიცხულია სამინისტროს ბალანსზე და 

სამინისტროს მიერ დანიშნულია მონიტორინგის გამწევი ინდივიდუალურად 

პასუხისმგებელი პირი, მაგრამ მათი გადაცემა შესაბამისი წესით არ განხორციელებულა10. 

აფხაზეთის ავტონომიური რესპუბლიკის პროგრამები 

 „აფხაზეთის ავტონომიური რესპუბლიკის 2014 წლის რესპუბლიკური ბიუჯეტის“ 

აფხაზეთის კანონით განისაზღვრა „ხელოვნების    ნიჭით დაჯილდოებული 

ახალგაზრდებისმხარდაჭერის პროგრამა“    (ქვეპროგრამის კოდი 06 07 04), რომელიც 

ითვალისწინებდა   თბილისის   ხელოვნების   სკოლებში   მოსწავლეების,   აფხაზეთიდან   

დევნილი ნიჭიერი ახალგაზრდების სწავლების დაფინანსებას. პროგრამის (ქვეპროგრამის 

კოდით 06 09 01) შესრულებასთან დაკავშირებით მინისტრის მიერ დამტკიცებული 

პროგრამით ბენეფიციარებად განისაზღვრნენ მხოლოდ ა(ა)იპ ხელოვნების სკოლა 

„აფხაზეთი N1“-ის,  ა(ა)იპ ხელოვნების სკოლა „აფხაზეთი N2“-ის და ა(ა)იპ ხელოვნების 

სამხატვრო სკოლა „აფხაზეთი N1“-ის აფხაზეთიდან დევნილი განსაკუთრებული ნიჭით 

გამორჩეული მოსწავლეები. დამტკიცებული პროგრამის ფარგლებში მოცემული 

კონკრეტული სკოლის მოსწავლეთა დაფინანსებამ შეადგინა 50,905.00 ლარი. შედეგად 

თბილისის სხვა დანარჩენი სკოლის მოსწავლეებს და, რომელთა ფინანსური მდგომარეობა 

შესაძლებელია უფრო მძიმე, ხოლო ნიჭიერების შესაძლებლობა უფრო მნიშვნელოვანი 

ყოფილიყო, არ მიეცათ შესაძლებლობა ესარგებლათ მოცემული პროგრამით11. 

სახელმწიფო შესყიდვები 

სამინისტროს მიერ ჩატარებული 6 გამარტივებული ელექტრონული ტენდერიდან 2 

შემთხვევაში ტენდერში გამარჯვებულ პრეტენდენტთა მიერ დაფიქსირებულია საბოლოო 

ფასები, რომლებიც მნიშვნელოვნად (20%-ზე მეტით) დაბალია სამინისტროს მიერ 

განსაზღვრული შესყიდვის სავარაუდო ღირებულებაზე, რაც მიუთითებს სახელმწიფო 

შესყიდვების გეგმის არაშესაბამის დაგეგმვაზე, კერძოდ ტენდერის გამოცხადებამდე 

სამინისტროს არა აქვს მეტი ყურადღება დათმობილი ბაზრის კვლევასა და ანალიზისათვის, 

მისთვის საჭირო ხარისხის შესყიდვის ობიექტების საბაზრო ღირებულების დადგენისა და 

სავარაუდო ღირებულების ადეკვატურად განსაზღვრის მიზნით12.  

აუდიტის ჯგუფი:       

უფროსი აუდიტორი                                                            გიორგი ფრუიძე                                                  

 

9 თებერვალი 2015 წელი                                                             

                                                           
9  4,800.00  ლარის ღირებულების მემორიალური ქვის ბალანსზე აღრიცხვა სამინისტრომ მოახდინა 2014 წელს. 
10

 საქართველოს ფინანსთა მინისტრის 2007 წლის 28 დეკემბერის N 1321 ბრძანებით დამტკიცებული “ბიუჯეტების დაფინანსებაზე მყოფი 

ორგანიზაციების ბუღალტრული აღრიცხვის შესახებ” ინსტრუქციის მე-18 მუხლის მე-5 პუნქტი. 

11  „აფხაზეთის ავტონომიური რესპუბლიკის 2013 წლის რესპუბლიკური ბიუჯეტის შესახებ“ კანონის მე-12 მუხლის 4.3.1 ქვეპუნქტი. 

12 სახელმწიფო შესყიდვების შესახებ კანონის მე-9 მუხლის მე-6 პუნქტის „ე“ და „თ“ ქვეპუნქტები. 

